
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
SS Ve বংশ-পরিচয়
বিদ্যাসাগরমহাশয়ও সংস্কৃত কলেজে ইংরাজী শিখিবার প্রবর্তন করায় এবং বিদ্যাসাগর মহাশয় তাহদের বাসায় আসিয়া শিবনাথকে সংস্কৃত কলেজে ভৰ্ত্তি করিয়া দিবার জন্য বলায় তাহাকে সংস্কৃত কলেজেই ভৰ্ত্তি করা হইল। শিবনাথের মাতুল দ্বারকানাথ বিদ্যাভূষণও। তখন সংস্কৃত কলেজের অধ্যাপক ছিলেন। শিবনাথ ১৮৫৭ খ্ৰীষ্টাব্দে জেলিয়াপাড়ায় র্তাহাদের বাসায় যখন ছিলেন, তখন সিপাহীবিদ্রোহ হয় । তখন পটলডাঙ্গা হইতে সংস্কৃত কলেজ উঠিয়া গিয়া বহুবাজার ষ্ট্রীটের তিনটি বাড়ীতে থাকে। ইতিপূর্বে বিদ্যাসাগর মহাশয় কলেজের অধ্যক্ষকপদ পরিত্যাগ করিয়াছিলেন । ১৮৫৬ খ্ৰীষ্টাব্দের শেষভাগে সুকিয়া স্ট্রীটের রাজকৃষ্ণ বন্দ্যোপাধ্যায়ের বাটীতে যেদিন প্ৰথম বিধবা-বিবাহ হয়, সেদিন বালক শিবনাথ তথায় উপস্থিত ছিলেন । বিদ্যাসাগরের পর কাউয়েল সাহেব সংস্কৃত কলেজের অধ্যক্ষ হন । এই জেলিয়াপাড়া বাসাতে যখন শিবনাথ থাকিতেন তখন তাহার ভগিনী উন্মদিনী ও প্ৰপিতামহ রামজয় ন্যায়ালঙ্কার মৃত্যুমুখে পতিত হন । এই মৃত্যুসংবাদ শুনিয়া বার বৎসরের বালক শিবনাথ পদব্ৰজে কলিকাতা হইতে ১৮ মাইল পথ হঁটিয়া মজিলপুরে উপস্থিত হইয়াছিলেন।
জেলিয়াপাড়ার বাসায় থাকিতে শিবনাথের বয়ঃক্রম যখন ১২১৩ বৎসর তখন তঁহার প্রথম বিবাহ হয়। রাজপুর গ্রামের নবীনচন্দ্ৰ চক্ৰবৰ্ত্তীর জ্যেষ্ঠ কন্যা প্ৰসন্নময়ীর সহিত তাহার প্রথম বিবাহ হয় । প্ৰসন্নময়ীর বয়স তখন দশ বৎসরের অধিক হইবে না । দক্ষিণাত্যের বৈদিকদিগের কুলপ্ৰথানুসারে প্রসন্নময়ীর বয়ঃক্রম একমাস ও শিবনাথের বয়ঃক্রম যখন দুই বৎসর তখন তাহার সহিত শিবনাথের বিবাহ-সম্বন্ধ স্থিরীকৃত হয় ।
ইহার কিছুদিন পরে মাতলায় রেলওয়ে খুলে। “সোমপ্রকাশ” যন্ত্র কলিকাতা হইতে চিংড়িপোতা গ্রামে তাহার মাতুলের বাসভবনে

		 এই পাতা শেষ সম্পাদিত হয়েছে ১১:০০টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

